
Sözü ölçüb-biçərək söylə, ucuzlaşmasın  o,
Yolu düz seç ki, sənə vurmaya axırda ziyan...
Qətran Təbrizi

Təfəkkürüm çox genişdir, məntiqimdir möcüzə,
Gətirmişəm şeirim ilə yeni mənalar sözə.
Xaqani Şirvani


Sözün qanadları var, quş kimi incə-incə,
Dünyada söz olmasa nəyə gərək düşüncə?..
Nizami Gəncəvi

Şol söz ki, içində, sənəma, vəsfin  yox,
Sən badi-həva tut anı, söz demə ana.
Qazi Bürhanəddin


Dinləgil bu sözü ki, candır söz,
Aliyü asiman məkandır söz...
İmadəddin Nəsimi

Söz vardır, kəsdirər başı,
Söz vardır, kəsər savaşı...
Şah İsmayıl Xətai


Artıran söz qədrini sidqilə qədrin artırar,
Kim nə miqdar olsa, əhlin eylər ol miqdar söz...
Məhəmməd Füzuli


Hansı qəlbdə yandısa, bil ki, çırağban etdi söz,
Söz qanan insanları gülşəndə mehman etdi söz.
Saib Təbrizi



Doğru söz hər kimsəyə təsir edər, naseh, vəli,
Aşiqi məst eylərü, aqilləri hüşyar söz...
Qövsi Təbrizi
